Skólanefnd Grunnskólans í Hveragerði

________________________________________________________________________

Fundur í Grunnskólanum mánudaginn 11.apríl 2005 kl. 17:00

Mættir voru undirritaðir; Helga Guðjóndóttir og Margrét Ísaksdóttir boða forföll.

Dagskrá:

1. Skýrsla skólastjóra

2. Önnur mál

Formaður bauð nefndarmenn velkomna og leitaði athugasemda við fundarboð. Engar athugasemdir komu fram.

1. Skýrsla skólastjóra

 Eins og ávallt er búið að vera mikið um að vera í skólastarfinu. Nemendur eru að komast í sitt fyrra form eftir páskafrí enda er lokaspretturinn á skólaárinu framundan.

Stærðfræðikeppni Suðurlands

Þessi keppni sem haldin er fyrir nemendur í 8. – 10. bekk er á vegum Skólaskrifstofu Suðurlands. Úrslit voru kynnt í Aratungu 17. mars síðastliðinn og áttum við tvo verðlaunahafa í þriðja sæti að þessu sinni. Þetta eru þau María Kristín Antonsdóttir í 9-H og Páll Helgason í 10-Ö. 

Stærðfræðikeppni Grunnskólans í Hveragerði

Ákveðið hefur verið að hleypa af stokkunum stærðfræðikeppni innan skólans. Keppni þessi verður til að byrja með fyrir 8. – 10. bekkinga.

Fjöldi fyrirtækja hafa gefið vegleg verðlaun til keppninnar og er stefnt að því að hún verði haldin í lok apríl.

Niðurstöður samræmdra prófa í 4. – 7. bekk 

Árangur nemenda í 4. bekk var yfir landsmeðaltali í stærðfræði en aðeins undir því í íslensku. Árangur nemenda í 7. bekk var undir landsmeðaltali í báðum greinum. Nánast allir nemendur þessara bekkja þreyttu prófin.Varast ber að líta á niðurstöður prófanna sem dóm yfir nemendum eða skólastarfinu. Þeim er fyrst og fremst ætlað að hjálpa kennurum við að mæta veikum og sterkum hliðum nemenda í einstökum námsþáttum og leggja með því grunn að framförum hjá nemendum. Sigurður Blöndal, fagstjóri í stærðfræði, kynnti keppnina nánar og fór yfir niðurstöður samræmdra prófa í 4. og 7. bekk.

Skemmtanir

Árshátíð elsta stigs er lokið og tókst hún vel. Árshátið mið stigs verður 14. apríl og árshátíð yngsta stigs 20. apríl.  

Bekkjarkvöld fóru fram í flest öllum árgöngum í mars og tókust þessar samkomur mjög vel í alla staði og var góð mæting.

Tónlist fyrir alla

“Syngjandi skóli” sem er samstarfsverkefni Tónlistar fyrir alla og Tónmenntakennarafélags Íslands fór fram í skólanum 9. mars síðastliðinn. Tilgangur verkefnisins er að auka sönggleði hjá börnum og unglingum og að þau læri íslensk lög og ljóð.

Leiksýning

Stoppleikhópurinn kom í skólann og sýndi nemendum á elsta stigi leikrit byggt á Hrafnkelssögu Freysgoða.

Skólafærninámskeið

Vikuna 7. – 13. mars fór fram skólafærninámskeið 7. bekkinga og forráðamanna þeirra í Grunnskólanum. Námskeiðið er haldið á vegum Foreldrafélags Grunnskólans í samstarfi við skólann. Fyrirlesarar voru frá fíkniefnalögreglunni á Selfossi, Heimili og skóla, Hugo Þórisson sálfræðingur og umsjónakennarar.

Olweus – verkefnið

Það gengur vel að vinna með Olweusar-verkefnið og er mikil ánægja meðal starfsfólksins með þetta verkefni. Fyrir páska var byrjað að sýna nemendum myndband sem fjallar um einelti og áhrif þess. Framhald verður á þessum sýningum næstu daga. Samhliða eru starfsmenn að kynna sér sérstakt eftirlitskerfi með nemendum. Fljótlega munu forráðamenn síðan verða kallaðir á kynningarfund. Búið er að leggja fyrir eineltiskönnun fyrir nemendur 4. – 10. bekkja á vegum verkefnisins og verða niðurstöðurnar kynntar forráðamönnum fljótlega eftir að þær berast okkur.

Góðar gjafir

Skákáhugi hefur stóraukist í skólanum á þessum vetri.

Gaman að segja frá því  að skólanum voru færð 30 töfl að gjöf frá Dvalarheimilinu Ás og Kjörís. Þetta er ekki í fyrsta sinn sem þessi fyrirtæki gefa skólanum höfðinglegar gjafir. Hafi þau bestu þakkir fyrir.

Góður árangur nemenda skólans í íþróttum 

Fjölmargir nemendur skólans eru mjög virkir þátttakendur í íþróttastarfi Hamars og hafa verið að ná mjög góðum árangi m.a. eignuðumst við íslandsmeistara í fimleikum pilta og stúlkna. Í sunddeild æfa fjölmargir nemendur og náðu þeir þeim árangri að verða unglingameisarar HSK.

Sex flokkar í körfuknattleik komust í úrslitakeppni Íslandmótsins. Fjórir unglingar, þrjár stúlkur og einn  piltur voru valin til æfinga með unglingalandsliðinu í vetur og nú í apríl voru stúlkurnar valdar til að keppa  fyrir Íslands hönd í Svíþjóð í byrjun maí.

Á nýliðnu Íslandsmóti í badminton var keppnislið Hamars  valið prúðasta lið mótsins, jafnframt hefur keppnisliðinu vegnað vel og unnið til fjölda titla.

Ákveðið var að fara með tvö lið pilta og eitt lið stúlkna á blakmót HSK.

Er skemmst frá því að segja að A-lið pilta vann mótið og B-liðið náði þriðja sæti og vantaði aðeins herslumuninn að þeir hrepptu annað sætið. Stúlknaliðið varð í þriðja sæti.  

    

Skóladagatal

Vinnu við gerð skóladagatals næsta skólaárs er langt komin og verður dagatalið vonandi  lagt fyrir á næsta skólanefndarfundi.

Umsóknir um leyfi

Eftirtaldir kennarar óska eftir launalausu leyfi frá 1. ágúst  2005 til 31.júlí 2006:

Kolbrún Ósk Guðjónsdóttir, Pétur Ingvasson og Bryndís Valdimarsdóttir sem fer í árs fæðingarorlof 

  Orðið gefið laust um skýrslu skólastjóra.

Rætt var um vorfundi fyrir foreldra 7.– 9. bekkja þar sem tekin verður staðan og horft til þess sem er framundan hjá nemendum. Skólanefnd beinir þeim tilmælum til tengla þessarra bekkjadeilda að boðað verði til slíkra funda í samstarfi við umsjónarkennara nú á vordögum.

Rætt var um námsefniskynningar í upphafi skólaárs. Samþykkt var að slíkar kynningar verði teknar upp á ný í upphafi næsta skólaárs.
2. Önnur mál.

Spurt var um aukatíma vegna samræmdra prófa í 10. bekk. Guðjón upplýsti að boðið yrði upp á aukatíma eftir þörfum.

Óskað var eftir að fyrir næsta skólanefndarfundi liggi upplýsingar um líklegan fjölda nemenda næsta skólaárs.

Fleira ekki gert, fundargerð lesin upp og samþykkt. Fundi slitið kl.19:15.

Magnús Ágústsson (sign)

Guðjón Sigurðsson (sign)

Ragna Þórisdóttir (sign)

Björg Halldórsdóttir (sign)

Margrét Haraldardóttir(sign)

Ingibjörg Kjartansdóttir (sign)

Sævar Þór Helgason (sign)

Aldís Hafsteinsdóttir (sign)

Eyþór Ólafsson (sign)

Monika Pálsdóttir (sign)

